
ИНТЕЛЛЕКТА НА УРОКАХ «ПОЗНАНИЕ МИРА» В НАЧАЛЬНЫХ КЛАССАХ 

Xülasə. Məqalədə ibtidai təhsil səviyyəsində “Həyat bilgisi” fənninin tədrisində süni intellekt texnolo-

giyalarının tətbiqi imkanları araşdırılır. Süni intellektin təhsil mühitinə inteqrasiyası fərdiləşdirilmiş öyrənmə 

imkanlarının genişlənməsi, şagirdlərin tənqidi düşünmə bacarıqlarının inkişafı və interaktiv təlim mühitinin 

yaradılması baxımından mühüm əhəmiyyət kəsb edir. Tədqiqatda süni intellektin pedaqoji əsasları, onun şa-

girdyönlü yanaşma ilə əlaqəsi və “Həyat bilgisi” dərslərində tətbiq formaları təhlil edilmişdir. Eyni zamanda, 

süni intellekt əsaslı dərs modelinin nümunəsi təqdim olunmuş, bu yanaşmanın üstünlükləri və tətbiqində ya-

ranan çətinliklər müəyyənləşdirilmişdir. 

Açar sözlər: süni intellekt, ibtidai təhsil, həyat bilgisi, rəqəmsal təhsil, fərdiləşdirilmiş öyrənmə, 

şagirdyönümlü yanaşma 

Abstract. The article explores the possibilities of applying artificial intelligence technologies in teaching 

the subject “Life Skills” at the primary education level. The integration of artificial intelligence into the 

educational environment is of great importance in terms of expanding personalized learning opportunities, 

developing students’ critical thinking skills, and creating an interactive learning environment. The study analyzes 

the pedagogical foundations of artificial intelligence, its relationship with the student-centered approach, and its 

forms of application in “Life Skills” lessons. At the same time, a sample AI-based lesson model is presented, and 

the advantages of this approach, as well as the challenges encountered in its implementation, are identified. 

Keywords: artificial intelligence, primary education, life skills, digital education, personalized 

learning, student-centered approach 

Аннотация. В статье исследуются возможности применения технологий искусственного ин-

теллекта в преподавании предмета «Познание мира» на уровне начального образования. Интеграция 

искусственного интеллекта в образовательную среду имеет важное значение с точки зрения расшире-

ния возможностей персонализированного обучения, развития критического мышления учащихся и 

создания интерактивной учебной среды. В исследовании проанализированы педагогические основы 

искусственного интеллекта, его связь с ученико-ориентированным подходом, а также формы приме-

нения на уроках «Познание мира». В то же время представлен образец модели урока, основанной на 

искусственном интеллекте, определены преимущества данного подхода и выявлены трудности, воз-

никающие при его применении. 

Ключевые слова: искусственный интеллект, начальное образование, Познание мира, цифровое 

образование, персонализированное обучение, ученико-ориентированный подход 

Giriş. Müasir dövrdə təhsil sistemində baş 

verən rəqəmsal transformasiya yeni pedaqoji ya-

naşmaların formalaşmasını zəruri edir. Süni in-

tellekt texnologiyalarının inkişafı təlim prosesi-

nin məzmununa və təşkilinə mühüm təsir göstə-

rir və təhsildə yeni imkanlar yaradır [1,5]. 

Tədqiqatlar göstərir ki, süni intellekt fərdi-

ləşdirilmiş öyrənmə mühitinin yaradılmasına, şa-

girdlərin idrak fəallığının artırılmasına və təlim 

nəticələrinin yaxşılaşdırılmasına şərait yaradır [2]. 

Generativ süni intellekt isə adaptiv məzmunun ha-

zırlanması və öyrənmə prosesinin fərdiləşdirilməsi 

baxımından xüsusi əhəmiyyət daşıyır . 

“Həyat bilgisi” fənninin məzmununun real 

həyatla bağlı olması bu sahədə süni intellekt 

texnologiyalarının tətbiqini daha da аktual edir 

və yeni metodik yanaşmaların işlənib hazırlan-

masını tələb edir [4]. 

Süni intellektin pedaqoji əsasları. Süni 

intellektin təhsil sistemində tətbiqi müasir peda-

qoji nəzəriyyələr, xüsusilə konstruktivist və şa-

girdyönlü yanaşmalarla sıx bağlıdır. Konstrukti-

vist yanaşmaya əsasən, bilik hazır şəkildə ötü-

rülmür, əksinə şagird tərəfindən aktiv fəaliyyət 

prosesində qurulur və mənimsənilir [2,6]. Bu 

prosesdə şagirdin əvvəlki təcrübəsi, maraqları 

və fərdi xüsusiyyətləri mühüm rol oynayır. Süni 

intellekt texnologiyaları məhz bu fərdiliyi nəzə-

rə alaraq öyrənmə mühitini daha çevik və adap-

tiv şəkildə təşkil etməyə imkan verir. 

Süni intellekt əsaslı sistemlər şagirdlərin 

öyrənmə fəaliyyətini davamlı şəkildə izləyir, 

onların bilik səviyyəsini və öyrənmə dinamika-

sını analiz edir. Bu analiz nəticəsində hər bir şa-

gird üçün fərdi öyrənmə trayektoriyası forma-

laşdırılır və ona uyğun tədris materialları təqdim 

olunur. Beləliklə, ənənəvi “hamı üçün eyni məz-

mun” yanaşması tədricən fərdiləşdirilmiş təlim 

modeli ilə əvəz olunur ki, bu da təlimin effektiv-

liyini əhəmiyyətli dərəcədə artırır [3]. 

Bununla yanaşı, süni intellekt texnologi-

yaları şagirdlərin passiv bilik qəbul edən möv-

qedən çıxaraq aktiv öyrənən subyektə çevrilmə-

sinə şərait yaradır. Şagirdlər müxtəlif problem-

lər üzərində işləyir, suallar formalaşdırır, məlu-

matları təhlil edir və nəticələr çıxarırlar. Bu pro-

ses onların tənqidi düşünmə, analitik təhlil və 

problem həll etmə bacarıqlarının inkişafına 

müsbət təsir göstərir [1]. Digər tərəfdən, süni in-

tellektin tətbiqi müəllimin pedaqoji rolunun da 

yenidən formalaşmasına səbəb olur. Müəllim ar-

tıq yalnız informasiya ötürən deyil, öyrənmə 

prosesini təşkil edən, istiqamətləndirən və şa-

girdlərin idrak fəaliyyətini stimullaşdıran fasili-

tator kimi çıxış edir. Bu isə təlim prosesində 

daha demokratik və əməkdaşlığa əsaslanan mü-

hitin formalaşmasına gətirib çıxarır. 

Həyat bilgisi fənnində süni intellektin 

tətbiqi imkanları. “Həyat bilgisi” fənni şagird-

lərin sosial və təbii mühit haqqında ilkin bilik və 

təsəvvürlərinin formalaşdırılmasına xidmət edən 

əsas fənlərdən biridir. Bu fənnin məzmunu gün-

dəlik həyatla sıx bağlı olduğundan, onun tədri-

sində süni intellekt texnologiyalarının tətbiqi ge-

niş və çoxşaxəli imkanlar yaradır. Süni intellekt 

vasitəsilə təlim prosesinin real həyatla inteqrasi-

yası daha da güclənir və şagirdlər əldə etdikləri 

bilikləri praktik situasiyalarda tətbiq etmə imka-

nı qazanırlar. 

Bu kontekstdə süni intellekt texnologiya-

larının ən mühüm tətbiq istiqamətlərindən biri 

real həyat situasiyalarının modelləşdirilməsidir. 

Müxtəlif ekoloji, sosial və ya gündəlik problem-

lərin süni intellekt vasitəsilə simulyasiya olun-

ması şagirdlərə hadisələri daha dərindən anla-

mağa və səbəb-nəticə əlaqələrini müəyyənləş-

dirməyə kömək edir. Bu cür modelləşdirmə şa-

girdlərin analitik düşünmə bacarıqlarını inkişaf 

etdirir və onları qərarvermə prosesinə fəal şəkil-

də cəlb edir. 

Eyni zamanda, süni intellekt tədqiqat və 

layihə əsaslı fəaliyyətlərin təşkilində də mühüm 

rol oynayır. Şagirdlər müxtəlif mövzular üzrə 

məlumatları toplamaq, təhlil etmək və nəticə çı-

xarmaq üçün AI alətlərindən istifadə edərək 

daha müstəqil öyrənmə fəaliyyətinə cəlb olunur-

lar. Bu isə onların həm informasiya ilə işləmə 

bacarıqlarını, həm də yaradıcılıq potensialını in-

kişaf etdirir. 

Süni intellektin digər mühüm üstünlüklə-

rindən biri fərdiləşdirilmiş tapşırıqların hazırlan-

masına imkan yaratmasıdır. Hər bir şagirdin bi-

lik səviyyəsi, maraqları və öyrənmə tempi nəzə-

rə alınaraq ona uyğun tapşırıqlar təqdim olunur. 

Bu yanaşma zəif və güclü şagirdlər arasında 

fərqlərin azaldılmasına və hər bir şagirdin po-

tensialının maksimum səviyyədə reallaşdırılma-

sına şərait yaradır. 

Bundan əlavə, süni intellekt texnologiya-

ları interaktiv öyrənmə mühitinin formalaşdırıl-

masına da əhəmiyyətli töhfə verir. Dialoq əsaslı 

sistemlər və rəqəmsal platformalar vasitəsilə şa-

girdlər təlim prosesində daha fəal iştirak edir, 

suallar verir və dərhal geribildirim alırlar. Bu isə 

onların motivasiyasını artırır və öyrənməni daha 

maraqlı və effektiv edir [4]. 

Süni intellekt əsaslı dərs modelinin nü-

munəsi. “Həyat bilgisi” fənnində süni intellekt 

texnologiyalarının effektiv tətbiqini təmin et-

mək üçün dərs prosesinin strukturlaşdırılmış və 

məqsədyönlü şəkildə təşkili xüsusi əhəmiyyət 

kəsb edir. Bu baxımdan, süni intellekt əsaslı 

dərs modeli konstruktivist və problem əsaslı öy-

rənmə yanaşmalarına əsaslanaraq şagirdlərin 

fəal öyrənmə prosesinə cəlb olunmasını təmin 

edir. Belə model şagirdlərin yalnız bilik əldə et-

məsinə deyil, həm də həmin bilikləri real həyat 

situasiyalarında tətbiq etməsinə şərait yaradır. 

Nümunə kimi “Ekoloji problemlər və on-

ların həlli” mövzusu üzrə təşkil olunan dərs mo-

deli təqdim edilə bilər. Bu mövzu həm fənnin 

məzmununa uyğunluğu, həm də real həyatla bir-

başa əlaqəsi baxımından süni intellekt texnolo-

giyalarının tətbiqi üçün əlverişlidir. 

Dərsin ilkin mərhələsi olan motivasiya 

mərhələsində şagirdlərin diqqətini mövzuya yö-

nəltmək məqsədilə problem situasiya təqdim 

olunur. Bu situasiya süni intellekt vasitəsilə ha-

zırlanmış qısa təsvir və ya ssenari şəklində təq-

dim edilə bilər. Məsələn, məktəb ətrafında eko-

loji vəziyyətin pisləşməsi ilə bağlı bir vəziyyət 

təsvir edilir və şagirdlərdən bu problemin səbəb-

ləri barədə ilkin fikirlərini bildirmək xahiş olu-

nur. Bu yanaşma şagirdlərdə maraq oyadır və 

onları dərs prosesinə aktiv şəkildə cəlb edir [8]. 

Növbəti mərhələ tədqiqat mərhələsidir. Bu 

mərhələdə şagirdlər qruplara bölünərək süni 

intellekt vaasitələrindən istifadə etməklə mövzu 

üzrə məlumat toplayır, müxtəlif mənbələri mü-

qayisə edir və əldə etdikləri informasiyanı sis-

temləşdirirlər. Süni intellekt burada həm infor-

masiya mənbəyi, həm də öyrənmə prosesini dəs-

təkləyən vasitə kimi çıxış edir. Bu fəaliyyət şa-

girdlərin müstəqil öyrənmə və informasiya ilə 

işləmə bacarıqlarının inkişafına xidmət edir. 

Müzakirə mərhələsində şagirdlər əldə etdik-

ləri nəticələri təqdim edir və qruplar arasında fikir 

mübadiləsi aparılır. Müəllim bu prosesdə istiqa-

mətləndirici rol oynayaraq şagirdlərin diqqətini 

əsas məqamlara yönəldir, əlavə suallar verir və 

müzakirəni dərinləşdirir. Bu mərhələ şagirdlərin 

tənqidi düşünmə və ünsiyyət bacarıqlarının inkişa-

fı baxımından xüsusi əhəmiyyət daşıyır [7]. 

Dərsin növbəti mərhələsi nəticə mərhələ-

sidir. Bu mərhələdə şagirdlər müzakirə olunan 

problemlərin həlli yollarını müəyyənləşdirir və 

konkret təkliflər irəli sürürlər. Məsələn, ətraf 

mühitin qorunması üçün tullantıların azaldılma-

sı, yaşıllıqların artırılması və maarifləndirmə 

tədbirlərinin keçirilməsi kimi ideyalar formalaş-

dırılır. Bu yanaşma şagirdlərin məsuliyyət hissi-

nin və vətəndaş mövqeyinin formalaşmasına 

müsbət təsir göstərir. 

Son mərhələ qiymətləndirmə mərhələsidir. 

Bu mərhələdə əsasən formativ qiymətləndirmə 

üsullarından istifadə olunur. Şagirdlərin dərs pro-

sesindəki fəallığı, təqdimat bacarıqları, əməkdaş-

lıq səviyyəsi və problem həll etmə qabiliyyəti nə-

zərə alınır. Süni intellekt alətləri bu mərhələdə də 

istifadə olunaraq şagirdlərin fəaliyyətinin daha ob-

yektiv qiymətləndirilməsinə imkan yarada bilər. 

Müasir rəqəmsal platformalar şagirdlərin öyrənmə 

tempini analiz etməyə, onların fərdi inkişaf tra-

yektoriyalarını müəyyənləşdirməyə və müəllimlə-

rə geniş analitik məlumat təqdim etməyə imkan 

verir. Bu isə müəllimlərin şagirdlərin fərdi xüsu-

siyyətlərini daha yaxşı nəzərə almasına və tədris 

prosesini daha məqsədyönlü şəkildə təşkil etməsi-

nə kömək edir [9]. 

Üstünlüklər və çətinliklər. Süni intellek-

tin (Sİ) təlimə inteqrasiyası təhsilin keyfiyyətini 

yüksəldən mühüm pedaqoji üstünlüklər təqdim 

edir. Əsas üstünlüklərə fərdiləşdirilmiş öyrən-

mə, şagirdin tempinə uyğun məzmunun təqdim 

edilməsi və motivasiyanın artırılması daxildir. 

İnteraktiv mühit, dərhal geribildirim və dialoq 

əsaslı yanaşma şagirdləri passiv dinləyicidən ak-

tiv iştirakçıya çevirir, onların tənqidi və yaradıcı 

düşünməsini stimullaşdırır [2]. 

Bununla belə, proses müəyyən çətinliklər-

lə müşayiət olunur: 

 Rəqəmsal kompetensiya: Müəllimlərin

Sİ alətlərindən istifadə bacarıqlarının artırılması 

zərurəti; 

 Texniki infrastruktur: Müasir baza və in-

ternet resurslarının bəzi hallarda məhdudluğu; 

 Etik və təhlükəsizlik: Məlumatların qo-

runması, sistemlərin məsuliyyətli istifadəsi və 

informasiya etibarlılığı [3]. 

Nəticə. Aparılan təhlil göstərir ki, süni in-

tellekt texnologiyalarının “Həyat bilgisi” dərslə-

rində tətbiqi təlim prosesinin keyfiyyətinin yük-

səldilməsinə və şagirdlərin müasir bacarıqları-

nın inkişafına mühüm töhfə verir. Bu yanaşma 

şagirdyönlü təlim mühitinin formalaşmasına, 

fərdiləşdirilmiş öyrənmənin təmin edilməsinə və 

real həyat problemlərinin tədris prosesinə inte-

qrasiyasına geniş imkanlar yaradır. Nəticə etiba-

rilə, süni intellekt texnologiyaları yalnız tədris 

vasitəsi kimi deyil, həm də öyrənmə prosesinin 

strukturunu dəyişən innovativ pedaqoji alət kimi 

çıxış edir. 
Problemin aktuallığı. Müasir təhsil sistemin-

də rəqəmsallaşma prosesinin sürətlənməsi və süni 

intellekt texnologiyalarının geniş tətbiqi bu sahədə 

yeni elmi yanaşmaların formalaşmasını zəruri edir. 

İbtidai təhsil səviyyəsində şagirdlərin öyrənmə xüsu-

siyyətlərinin dəyişməsi və rəqəmsal mühitə uyğun-

laşması “Həyat bilgisi” fənninin tədrisində innovativ 

metodların tətbiqini аktuаl edir . 

Problemin elmi yeniliyi. Məqalənin elmi ye-

niliyi “Həyat bilgisi” fənninin tədrisində süni intel-

lekt texnologiyalarının tətbiqinə dair sistemli yanaş-

manın təqdim olunması ilə bağlıdır. Tədqiqatda AI 

əsaslı dərs modelinin işlənib hazırlanması və onun 

metodik xüsusiyyətlərinin müəyyənləşdirilməsi 

mövcud tədqiqatlardan fərqli olaraq yeni elmi nəticə 

kimi qiymətləndirilə bilər. 

Problemin praktik əhəmiyyəti. Tədqiqatın 

praktik əhəmiyyəti təqdim olunan metodik yanaşma-

ların ibtidai sinif müəllimləri tərəfindən birbaşa tət-

biq oluna bilməsi ilə bağlıdır. Süni intellekt əsaslı 

dərs modeli müəllimlərə dərs prosesini daha effektiv 

və interaktiv şəkildə təşkil etməyə, şagirdlərin fəallı-

ğını artırmağa və fərdiləşdirilmiş öyrənməni təmin 

etməyə imkan verir. 

